Cwestiynau mawr

2.  Wyt ti ychydig is na’r angylion?
1.  Sut mae pobl ac anifeiliaid yn debyg?
2.  Sut mae pobl ac angylion (neu fodau ysbrydol) yn debyg?
3.  Fel person rwyt ti wedi cael corff ac enaid, ond beth sy’n dy wneud di’n  arbennig i Dduw? 

Darllena’r adnodau hyn i weld beth sydd gan y Beibl i ddweud am sut greodd Duw bobl.  Tanlinella beth sydd gan yr adnodau i’w dweud am Dduw yn creu pobl.  Beth mae Duw yn ei ddweud amdanat ti yn yr adnodau hyn?  Ym mha ffordd wyt ti’n bwysig iddo?

Genesis 1:26-31

Yna dwedodd Duw “Gadewch i ni wneud pobl yn ddelw ohonon ni’n 
hunain, i fod yn debyg i ni.  Byddan nhw’n feistri dros bopeth – y pysgod yn y môr, yr adar yn yr awyr, anifeiliaid, y ddaear gyfan, a’r holl greaduriaid bach a phryfed sy’n byw arni.

Felly dyma Duw yn creu pobl ar ei ddelw ei hun.  Cawson nhw eu creu i fod yn ddelw ohono fe’i hun.  Creodd nhw yn wryw ac yn fenyw.

A dyma Duw yn eu bendithio nhw, a dweud wrthyn nhw, ‘Dw i eisiau i chi gael plant fel bod mwy a mwy ohonoch chi.  Llanwch y ddaear a defnyddiwch ei photensial hi; a bod yn feistr sy’n gofalu am y pysgod sy’n y môr, yr adar sy’n hedfan yn yr awyr, a’r holl greaduriaid sy’n byw ar y ddaear.

Dwedodd Duw, “Edrychwch.  Dw i wedi rhoi y planhigion sy â hadau, a’r ffrwythau ar y coed i gyd, i fod yn fwyd i chi.

A dw i wedi rhoi’r holl blanhigion yn fwyd i’r bywyd gwyllt a’r adar a’r holl greaduriaid bach eraill sy ar y ddaear – ie, pob un creadur byw.... Edrychodd Duw ar bopeth oedd wedi ei wneud, a gweld fod y cwbl yn dda iawn.”
Roedd Duw wedi creu pobl i fod yn goron ar ei greadigaeth.  Rhoddodd statws ac urddas iddyn nhw.  Er mwyn gorffen ei waith, anadlodd Duw ar y dyn a rhoi bywyd iddo.

Genesis 2:7

Wedyn dyma Duw yn chwythu i’w ffroenau yr anadl sy’n rhoi bywyd, ac
    yn gwneud y dyn yn berson byw.
Dangosodd ei ofal tuag ato.

Salm 8:4-6

 4beth ydy un person dynol i ti boeni amdano?

Pam cymryd sylw o un aelod o’r ddynoliaeth?

5Rwyt wedi ei wneud dim ond ychydig ïs na’r bodau nefol,

a’i harddu gydag ysblander a mawredd;

6Rwyt wedi ei wneud yn feistr ar waith dy ddwylo,

a rhoi’r byd i gyd wrth ei draed,

Cofia! Gan mai Duw sydd wedi dy greu di, rwyt ti’n berson arbennig.  Dydy Duw ddim yn creu dim byd gwael. 
(( Hyd yn oed wedi i ni droi cefn ar Dduw
                    rydyn ni’n dal wedi ein creu ar ei ddelw e. ((.

4.  Rwyt ti’n werthfawr am yr hyn wyt ti nid am yr hyn wyt ti’n wneud.  
· Beth mae hyn yn ei  feddwl i ti?  
· Wyt ti’n teimlo’n werthfawr yng ngolwg Duw bob amser?  
· Beth mae’r Beibl yn dweud wrthot ti ?

